
OKÉ TAKE AWAY 

746-3571  

NELSON ANDRADE NO TA 
“GIVE A DAMN” CU E TIN UN 
POLIS CERA YA PA 8 LUNA

SVB ARUBA NO 
TA FALLIET ! 

Banco di Seguro Social, SVb, mediante e comunicado 
aki ta informa cu e fondo di pensioen di behes, AOV, 
no tin problema di likides na e momentonan aki, pues 
no ta failliet. 

Awe, 6 di november 2023, e fondonan di AOV y AWW 
conhuntamente ta dispone di 134,6 miyon florin. 

SVb ta reitera cu no tin ningun motibo pa crea panico 
inecesario na e momentonan aki bao nos poblacion.

Diaranson merdia a sali 
un video unda por mira 
pastoor Jairo Maduro 
den training di banda N 
Fuzion pa asina particpa 
diaranson anochi den e 
pre final di e festival di 
carnaval. 

Bisti na preto cu su cruz na 
garganta e tabata jump y 
train su cantica pa caranval 
70. E cantica tabata bisa 
algo di 

"We comin in".  Exito na 
tur participante.  

PASTOOR JAIRO MADURO A PARTICIPA 
DEN FESTIVAL DI CALYPSO

RYSOND:  SEGUN AVP TUR HENDE NA ARUBA 
TA CORUPTO Y AVP TA LOS SANTITOS

DESPUES DI 11 AÑA NOS 
PELOTERO CHADWICK 

TROMP DI ATLANTA 
BRAVES TA HUNGA 

BASEBALL BEK NA CAS

PA DI 5 AÑA, 
ARUBA TA E PAIS 

ANFITRION PA 
E CARIBBEAN 

ENERGY 
CONFERENCE

MENU 9 NOVEMBER

-Cabrito Stoba
-Higra den ciboyo
-Galiña stoba
-Mochi pisca
-Porkchop
-Chicken breast
-Balchi pisca

Menu minibox pa 
solamente 10 florin
-Galiña stoba
-chicken breast
-Balchi pisca

746-3571 

L.G.Smith Boulevard - 
Diamars algo pasa di 6'or 
polis a bay altura di Cas 

di Gobernador situa ariba 
L.G.Smith Boulevard, pa 
un auto cu a dal contra un 

palo di luz. 
Polis a yega y a topa cu un 
Kia Rio color blanco; pega 
contra un palo di luz.  

Na e sitio nos a compronde 
cu e vehiculo pa un of otro 

motibo a perde control y 
bay dal contra un palo di 
luz pazuid di caminda.

Ambulance a presenta pa 
duna asistencia medico 
na e chauffeur y na final a 

transporte pa Hospitaal. 

Trafico bayendo pariba 
a wordo desvia, mirando 
cu e auto tawata ariba 
caminda y no por a move. 
Takelwagen a wordo avisa

Kia Rio a dal contRa un palo di luz aRiba 
lineaR paRK

Nelson Speed Andrade no tin 
ningun gevoel y no ta dive a damn 
cu el’a bolbe hinca otro polis den 
baina. Pa su culpa, tin un otro 
polis cera ya pa 8 luna.

Diamars merdia el’a acudi na 
corte pa wordo interoga. Segun 
e mes a declara, el’a pasa pret na 
corte y tabata duna contesta unda 
huez, fiscal y pg tabata gosa di su 
contestanan y nan tabata hari te 
lora abao.

Segun por a compronde, Andrade 
a limita su mes di duna contesta 
of a keda sin duna contesta y kisas 

asina perhudicando mas aun e 
polis.
Anteriormente un polis a perde 
trabao pa mes un situacion.

Un cos ta cla: pa soborna un polis, 
mester tin dos persona. Un cu ta 
duna y otro cu ta tuma. 

Soborno no por existi y ta polis Vos 
so mester ta cera y e so mester haya 
castigo. Ministerio Publico mester 
realisa su mes tambe e signal cu 
nan kier manda pa pueblo. 
Pues, si ta cera un polis pa 8 luna, 
ta un caso serio y merece su debido 
seriedad!

NelsoN ANdrAde No tA “give A dAmN” cu e 
tiN uN polis cerA yA pA 8 luNA

Parlamentario Rysond Santos a 
habri afor duro riba partido AVP.  
El'a reacciona riba e reaccionnan 
cu el'a ricibi di a yama AVP pa un 
partido criminal. 

Segun e parlamentario varios 
satelite di AVP a fulmina contra 
dje.    E ta sigui trece dilanti cu 
Partido AVP ta yama tur hende 
na Aruba pa corupto,   y nan, esta 
AVP ta Los Santitos.  

E parlamentario a bisa:  Bo tin cu 
mira Benny, Paul, Leoncita,  Tico,  

Otmar,  Henny cu Mike, Sussebeek, 
unda tur di nan ta envolvi cu 
husticia y a wordo condena tambe. 

Y ainda Mike Eman kier culpa tur 
hende,  kier culpa MEP,  kier culpa 
Ministerio Publico,  pero no kier 
mira e vinculo di corupcion rond 
di dje mes. 

Ora analisa dicon nan ta asina 
rabia cu Ministerio Publico,   bo 
mester compronde cu OM a bin ta 
desenmascara AVP pa loke e ta,  
esta un organisacion criminal. 

Mike Eman a mete den husticia,  
Henny a mete den husticia y Watty 
a mete den husticia.   

Caso Ibis ta bendemento di permiso 
na fabor di AVP, pa beneficio 
electoral di AVP.   Nan a traha duro 
pa corupmi comerciantenan.   

Avestrus ta mescos.  Leoncita, 
palanca di AVP a estafa pueblo den 
un solo transacccion el'a strika mei 
miyon florin.  Unda e curazon di e 
partido AVP a keda pa pueblo? 

Sussebeek a haya dos aña di 
castigo y 1.3 miyon dollar a wordo 
haya na banco na Curacao. 

Tico a wordo condena pa 
corupcion.  Paul a wordo condena 
pa corupcion.  Benny a wordo 
condena pa corupcion.    Si bao 
ta kere den husticia, y si abo kier 
pone pueblo na promer lugar,  
nunca mas bo por vota AVP y 
mucho menos pa Mike Eman.  

rysoNd:  seguN Avp tur heNde NA ArubA 
tA corupto y Avp tA los sANtitos

cAmbiA perspectivA 
tocANte obesidAd: 

sA bo Number y midi 
bo peso

 Recientemente, Minister 
di Enseñansa y Deporte 
Endy Croes a ricibi Lizanne 
Kelly na Bestuurskantoor. 
Den nomber di Gobierno 
di Aruba, Minister Endy 
Croes a entrega Lizanne 
Kelly un Reconocemento 
di Excelencia cu a sali di 
5 luga den Campeonato 
Mundial di Domino. Un 
delegacion di 28 atleta di 
Aruba Domino Bond a 
participa contra mas di 
500 hungado di diferente 
pais, entre otro, Puerto 
Rico, Venezuela, Rusia, 
USA, Brazil, Colombia, 
Egypto y Costa Rica. 

E di 19 Campeonato 
Mundial di Domino 
organisa pa Federacion 
Internacional di Domino 
(FID) a tuma luga na Las 
Vegas, di 22 di october 
pa 26 di october 2023. 
Lizanne ta forma parti di 
Ottley’s Strikers DT. Desde 
su 5 aña di edad, Lizanne 
ta hunga domino pa hobby. 
Actualmente, Lizanne tin 
1 aña cu e ta hungando 
domino den un forma 
competitivo. Lizanne 
ta gradici su famia y 
amigonan cu a yud’e hunga 
domino y su bon amigo 
Johné Rasmijn, den feliz 
memoria, cu sin dje e no 

lo tin e logro aki. Minister 
Endy Croes ta gradici 
Lizanne y ful e ekipo di 
Aruba Domino Bond pa 

pone Aruba su nomber 
briya na Las Vegas riba 
plataforma internacional 
y ta dese’e hopi exito 

den futuro. Aruba ta 
orguyoso di bo. Cu deseo, 
disciplina, dedicacion y 
determinacion ta logra. 

MINISTER ENDY CROES TA FELICITA 
LIZANNE KELLY CU A SALI DI 5 LUGA DEN 

CAMPEONATO MUNDIAL DI DOMINO NA LAS VEGAS

Den cuadro di e campaña 
Aruba Limpi, A.T.A. 
hunto Ban Serio! ta haci 
un yamada na tur scol 
basico na Aruba pa uni na 
e campaña di Aruba Limpi 
caminda cu scolnan of 
klasnan por crea un video 
cu un mensahe di un Aruba 
mas limpi y/of sostenibel.

E campaña Aruba Limpi ta 
diseña pa encurasha bon 
habito y pa concientisa 
e importancia pa aporta 
positivamente na nos 
medio ambiente. Door di 
crea un video, e muchanan 
por expresa na e comunidad 
di Aruba un mensahe 
di conscientisacion pa 
un Aruba mas limpi. Na 
mesun momento e ta un 
oportunidad pa educa 
tocante e cuido di nos 
medio ambiente y inculca e 
sentido di responsabilidad 
pa futuro generacionnan. 

•	 Con	pa	participa?
Cada	 scol	 basico	 of	 klas	
por graba un video cu un 
mensahe pa un Aruba mas 
limpi y/of
sostenibel. Of kiko e scol 
ta haci pa ta un school mas 
limpi of sostenibel.

Por manda e video na 
e-mail d.dijkhoff@aruba.

com, of via pagina di 
Facebook “Aruba Limpi” of 
“Ban Serio!” 

•	 Premio
Lo scoge tres (3) scol 
ganador cu lo gana 4 
limpiesa pa 2024. Limpiesa 
ta ensera rond y
den e cura di e scol.

•	 Ultimo	 dia	 pa	
Participa
Por manda e video te cu 
30 di november 2023. 
Ganador lo ser anuncia dia 
4 di
december 2023 durante e 
programa Magia di Pasco 
via nos planta nacional 
canal 13.

Tocante Aruba Limpi
Campaña	 Aruba	 Limpi	
ta reforsa e compromiso 
pa un isla mas limpi y 
sostenibel. Bou di e lema 
“Un	 Aruba	 dushi	 pa	 biba,	
ta un Aruba dushi pa 
bishita”, A.T.A. ta spera di 
por conscientisa y curasha 
comunidad pa hunto nos 
tuma accion pa yega na un 
Aruba mas limpi.

E meta principal ta pa 
crea conscientisacion 
tocante limpiesa di nos 
isla, poniendo enfasis 
riba un tema cu ta di 

suma importancia pa 
nos residentenan como 
tambe nos bishitantenan. 
Door di educa comunidad 
local tocante nos 
responsabilidad y 

conducta pa cu nos medio 
ambiente, ta busca pa 
crea impacto duradero cu 
ta beneficia tur hende y 
futuro generacion.

Pa mas informacion por 
bishita pagina social 
di Aruba Limpi of Ban 
Serio! of directamente na 
comunica na +297 5823777 
ext 222.

A.T.A. y BAn Serio! TA inviTA Tur Scol BASico 
pA uni nA cAmpAñA AruBA limpi

Scol ganador lo ricibi un aña gratis di limpiesa pa e school

 Diamars atardi Minister 
di Turismo y Salud 
Publico, sr. Dangui 
Oduber conhuntamente 
cu e Director di nos planta 
nacional Setar N.V., sr. 
Roland Croes, y Director 
di Seguro Social di Aruba 

AZV, sr. Edwin Jacobs, 
a hiba algun palabra y 
tambe celebra un momento 
historico pa cuido medico 
na Aruba. Den cuadro di 
mehora calidad y servicio 
di cuido, un acuerdo 
a keda firma den un 

forma di “partnership” 
entre Ministerio di Salud 
Publico, Setar y AZV pa 
asina digitalisa henter 
sector di cuido haciendo 
uzo di technologia y 
innovacion.

E aplicacion di fase 1 pa 
“Aruba Health App” ta pa 
sigui facilita servicionan 
den cuido medico y lo 
sigui desaroya e aplicacion 
aki den un manera mas 
eficiente, transparente 
y accesibel pa tur 
aseguradonan pa por hasi 
uso di e systema digital. E 
systema lo tin aplicacion 
pa traha afspraak via e app 
MiDokterDiCas, tambe 
por ricibi receta prescribi 
via MiRemedi y alaves 
ta haya tur resultado di 
testnan di dokter di cas via 
MiLaboratorio.

Segun e mandatario esaki 
ta un “era nobo” pa asina 
digitalisa henter e sector di 
cuido medico, cu resultado 
pa sigui mehora tur e 
servicionan y e calidad di 
cuido pa tur dokter di cas 
por traha na un manera 
mas eficiente, transparente 
y mas rapido y asina tambe 
e comunidad por ta mas 
informa y sinti nan mes 
den control di nan salud y 

calidad di bida.

E impacto di e innovacion 
y technologia aki ta 
mantene e demanda pa 
sigui inverti den sector di 
cuido. Mandatario sigur 
ta expresa cu 2024 ta 
bira un aña di invercion 
den sector di cuido y e 
“Aruba Health App” ta un 
di e invercionnan di mas 
principal cu nos ta duna 
nos aseguradonan.  

Adames, e innovacion 
di e plataforma aki ta 
permiti e aseguradonan pa 
yega na nan informacion 
medico 24 ora pa dia cu 
ta hasie e proceso mas 
rapido, cual antes no 
tabata posibel. Minister 
Dangui Oduber a pone e 
vision y conhuntamente cu 
Setar y AZV a logra esaki, 
sigur “one for the books” 

y asina centralisa e cuido 
medico na Aruba. Sigur 
no por keda sin menciona 
un gradicimiento pa tur e 
personanan cu a traha di 
dia y anochi pa asina por a 
logra finalisa e acuerdo pa 
asina cuminsa cu fase 1 di 
e proyecto aki.

Minister di Salud Publico, 
sr. Dangui Oduber, 
a termina e anochi 
expresando: “Cu loke nos 
haci awe lo wordo recorda 
den futuro y e generacion 
cu ta bin lo por aprecia e 
cambio radical cu a wordo 
implementa pa cuido di 
salud na Aruba. Pabien 
Aruba! Ta importante 
pa nos pais por sigui bay 
dilanti cu innovacion y 
transparencia. Un vision 
innovativo y progresivo cu 
ta den ehecucion.”

Minister Dangui Oduber

UN OTRO LOGRO DEN HISTORIA: DIGITALISACION 
PA HENTER SECTOR DI CUIDO MEDICO NA ARUBA  

Minister Endy Croes tabata 
presente na e Conferencia 
di Prensa di Proline 
Baseball Aruba, unda cu 
Sr. Kevin James a anuncia 
oficialmente participacion 
di Sr. Chadwick Tromp 
den e torneo di Proline 
Winter League 2023. 
Esaki ta pa prome biaha 
den historia cu Atlanta 
Braves y e “agent” di Sr.  
Chadwick Tromp a bay di 
acuerdo pa Chadwick por 
hunga e torneo di Winter 
League 2023 na cas dilanti 
su pueblo. Despues di 
diesun (11) aña, Chadwick 
ta hunga bek na su pais. 
E catcher di Atlanta 
Braves Chadwick Tromp 
lo forma parti di ekipo 
di Eagles den e Proline 
Winter League 2023. 
Sr. Chadwick Tromp ta 
debuta dia 10 di november 
proximo. Minister Endy 
Croes a enfatisa cu 

Chadwick sigur lo inspira 
e hobennan y motiva e 
otro prospectonan pa den 
futuro participa den e 
torneo.  E simia cu Proline 
Baseball Aruba ta planta 
awe, sigur lo cosecha fruta 
den e aña nos dilanti y e 
torneo di Winter League lo 
sigui crece.

E aña aki tin alrededor di 
tres cien (300) hungado 
den tres (3) diferente 
categoria. E torneo di 
Winter League 2023 ta 
dedica na e rumannan 
Thiel esta, Sr. Johny, Sr. 
Feliz, Sr. Mariano, Sr. 
Wilfrido, Sr. Arie y Sr. 
Emiliano Thiel, kendenan 
den nan carera di baseball 
semper nan a resalta den 
diferente posicion cu nan 
a hunga.

Pa conclui, Minister Endy 
Croes ta gradici Sr. Kevin 
James y e ekipo di Proline 
Baseball Aruba,  Lotto 
pa Deporte, SETAR NV 
y Eagle Aruba Resort pa 
haci esaki posibel. Alabes, 
ta desea e hungadonan 
hopi exito den e torneo 
di Proline Winter League 
2023 cu a inicia dia 5 di 

november y ta finalisa dia 
20 di december proximo. 

Cu e deseo, disciplina, 
dedicacion y determacion 

ta logra! Hopi exito!

Minister Endy Croes:

DESPUES DI 11 AÑA NOS PELOTERO CHADWICK 
TROMP DI ATLANTA BRAVES TA HUNGA BASEBALL 

BEK NA CAS DILANTI SU PUEBLO
Chadwick Tromp ta debuta dia 10 di november proximo.

, Aruba 8 di November 
2023: Parlamentario di 
Fraccion di MEP, Hendrik 
Tevreden durante un 
conferencia di prensa 
dialuna mainta a elabora 
tocante e dos marchanan 
cu tabatin durante 
weekend cu a caba di pasa.

Lider di Fraccion di MEP, 
a concentra den e marcha 
contra matrimonio di 
mesun sexo. Den opinion 
di Tevreden, e marcha aki 
tabata un exito y tabata 
un marcha hopi grandi. 
El a agrega cu gran parti 
di pueblo a mustra cu nan 
ta contra matrimonio di 
mesun sexo y kier keda na 
matrimonio tradicional. 
Nos ta spera cu esaki keda 
mira como refleho pa 
locual ta corte di cassacion 
cual ta cuminsa diabierna 
awor 10 di november, y 
cual nos a comprende cu lo 
sigi cu un veredicto den e 
prome lunanan di 2024.

E Parlamentario a sigui bisa 
cu manera Hof mes a bisa, 
no a scucha comunidad 
di Aruba papia o expresa 
riba e tematica, kico nan 
ta pensa of kico nan kier. 
"Si bo tuma e marcha 
como un expression kico 
pueblo kier y bay midi e 
dos marchanan cu tabata 
tin, e ora bo por tuma bo 
conclusion cu e marcha 
di mas grandi tabata e 
marcha contra matrimonio 
di mesun sexo. Y eynan 
tambe por mira cu e 
marcha ey ta respalda e 
pensamento di comunidad 
di pais Aruba cu ta contra 
di e matrimonio di mesun 
sexo", Tevreden a expresa.

E marcha aki a wordo 
yama den corto tempo, 
sinembargo, e resultado 
y e acompaňamento di 
pueblo tabata hopi grandi, 
a remarca. E grupo aki a 
entrega un manifiesto na 
gobierno hunto cu e mas 
di 18 mil firma. Aworaki, 

oficialmente tin registra 
16.313 firma pa notario y 
no a termina cu e conteo 
total. Esnan cu ainda lo 
kier firma por acudi na 
diferente misa o iglesia 
pa haci esaki. Tambe por 
digitalmente ariba http://
bit.ly/YenaEPetition. E 
firmanan aki ta wordo 
controla pa notario pa 
verifica cu nan ta firmanan 
legal. E firmanan lo sigui 
wordo recauda pasobra ta 
kere cu pais Aruba tin mag 
di vocifera nan opinion 
riba e tema aki cu sigur 
ta impacta comunidad 
grandemente, Hendrik 
Tevreden a enfatisa. Den 
un democracia ambos 
Partido tin derecho di 
expresa nan opinion y 
ambos Partido ta haciendo 
esaki na un forma hopi 
respetuoso.

Consecuencianan
No por descarta cu e 
cambionan ora cu kier 
introduci un ley asina 

aki, lo ta grandi. Tin hopi 
implicacionnan cu tin di 
tene cuenta y dialoga riba 
nan. E ta mas cu un cambio 
simplistico, pero sin duda 
e ta implica cambio riba 
educacion, salubridad y 
financiero pa menciona 
algun. 

Algo cu a hala atencion 
caba ta e declaracion di 
un representante di un 
di e gruponan cu ta pro 
LGBTQIA+ cu a bisa cu 
ya caba nan ta trahando 
pa amplia e ley pa cambia 
nomber y sexo den 
pasaporte, indicando cu 
nan lo bay concentra tambe 
riba loke ta ideologia 
di genero. E ta nifica 
cu si scientificamente, 
biologicamente, bo ta nace 
como hende homber, pero 
bo ta sinti cu bo ta un hende 
muhe, bo lo por cambia 
esaki den por pasaporte, 
pensamentonan cu ta hopi 
leu di loke nos comunidad 
ta custumbra cu ne riba e 

ambito legal.

E lidernan religioso a 
haya un apoyo grandi di 
comunidad y e marcha 
tabata asina exitoso. "Mi 
ta spera cu nos por sigui 
resona nos bos riba e 
tematica aki, den respet, 
den dialogo cu otro. 
Pero vociferando nos 
opinion den un manera 
firme, e Parlamentario a 
finalisando bisando.

Parlamentario Tevreden (MEP):
 "E marcha diabierna tabata grandi y exitoso"

Marcha pa respalda e pensaMento di e 
coMunidad di pais aruba cu ta contra 

MatriMonio di Mesun sexo

Tamarijn - Diaranson 
merdia polis a bay un 
adres na Tamarijn, unda 
cu un trahado lo a resulta 
herida, durante un trabou.

E trahado aparentemente 
lo tawata bahando carga 

pisa y esaki lo a cay ariba 
dje heridando e.

Polis cu a yega enberdad 
a topa cu e persona y a 
mira cu e ta herida, pero 
e lo tawata ariba pia y a 
comunica cu polis.

Mirando cu tin protocol 
di ambulance y e persona 
aparentemente a ricibi un 
corta serio, esnan na e sitio 
no a warda y nan mes a 
hiba e cabayero Hospitaal 
pa tratamento.

un hoMber a resulta herida; durante cu e 
tawata laborando

 - Diamars mainta, 
Prome Minister Evelyn 
Wever-Croes hunto cu 
Minister di Energia 
Glenbert Croes, tabata 
presente na e conferencia 
di energia, Caribbean 
Energy Conference. Prome 
Minister a indica, cu e 
aña aki ta di 5 aña cu e 
delegacion di Hulanda y 
Alemania ta organisa e 
conferencia di energia aki 
na Aruba. E prome biaha 
cu nan a aserca Gobierno 
di Aruba, tabata na 2017, 
pa organisa e conferencia 
aki, tur aña den luna di 
november, na unda lo tey 
presente un delegacion 
di Hulanda, Alemania, 
y otro paisnan. Tambe 
durante nan estadia, nan 
lo reuni cu esnan encarga 
cu energia, pa asina scucha 
kico ta e esfuersonan cu 
Aruba ta haciendo ribe e 
tereno aki. 

Prome Minister a expresa 
cu despues di 5 aña, 
ricibiendo e delegacion aki, 
ta mescos cu ta famia nos 
ta  ricibiendo. E delegacion 
ta consisti di un grupo 

di persona, cu ta hopi 
interesa y entusiasma pa 
haci negoshi na Aruba. Pa 
Prome Minister e tabata 
un honor di por a habri un 
biaha mas e conferencia 
aki, cu un discurso, na 
unda el a enfoca riba e 
importancia di energia  
limpi. Durante su discurso, 
Prome Minister a splica 
cu cambio climatico ta un 
menasa, specialmente pa 
e islanan chikito manera 
Aruba, mirando cu e tin su 
efectonan riba economia, 
pero mas importante, riba 
e beachnan, e coralnan, y 
e ecosistema cu ta di hopi 
balor pa e turistanan, cu 
ta e curason di nos pais. 
Aruba su experiencianan 
directo di e efecto di 
cambio climatico ta 
subraya e consecuencianan 
devastador. Gobierno ta 
reconoce e risiconan di 
Aruba su dependencia 
riba "fossil fuels", y ta 
comprometi pa cana 
e caminda pa energia 
transicional. Prome 
Minister a indica cu 
Gobierno ta visualisa 
e transicion energetico 

como algo mas cu politica 
di infrastructura, sino, e ta 
un transformacion social 
cu ta profundamente hinca 
den e soñonan y esperansa 
di cada cuidadano. Den 
aliansa cu e metanan di 
desaroyo sostenibel di 
United Nations, Aruba 
lo adopta un enfoke 
holistico pa progreso. 
Cada iniciativa pa yega 
na energia limpi, cada 
esfuerso di conservacion, y 
cada esfuerso pa reduccion 
di carbon, ta crea caminda 
pa un futuro sostenibel. 

 "Den nomber di Gobierno 
di Aruba, mi kier gradici e 
"Dutch/ German Chamber 
of Commerce" pa kere den 
Aruba, den tempo bon y 
den tempo menos bon, 
organisando e conferencia 
aki pa di 5 biaha. Un danki 
tambe na Minister di 
Energia Glenbert Croes pa 
tur su esfuerso y dedicacion 
riba e tereno di energia. Mi 
ta hopi orguyoso di tur loke 
un pais chikito manera 
Aruba ta logrando" Prome 
Minister a expresa 

Prome Minister Evelyn Wever-Croes:

PA DI 5 AÑA, ARUBA TA E PAIS ANFITRION PA E 
CARIBBEAN ENERGY CONFERENCE

"Cada iniciativa pa yega na energia limpi, cada esfuerso di conservacion, y cada esfuerso pa reduccion di 
carbon, ta crea caminda pa un futuro sostenibel"

Un dia fructifero y cu Dios brasa 
boso cu Su misericordia infinito

’No haci cas di mi Tata un marshe!’ Huan 2,16
Nos Iglesia ta un luga caminda comunidad ta bay 

adora, resa y alaba Señor. Un respet profundo 
nos tin pa Señor y tambe pa nos Iglesia, ban sigui 
bishita nos Iglesia y asina cumpli cu Su manda-

mento di Santifica Dia di Señor. 

Nos mester purifica tambe nos tempel pa asina 
Spirito Santo haci Su entrada y por keda cerca nos 

na tur momento. Pa nos purifica nos tempel nos 
mester keda liber di pica, tambe liber di pensam-

entonan malo, mal habito y bicio. 
Nos lo por haci esaki? Pensa

un rato con pa logra keda liber di tur pica.

Oracion: Señor Hesus danki pa tur bendicion 
ricibi, danki pa semper t’ey pa nos pa guia nos pa 

purifica nos tempel. Mi ta pidi Bo guia mi
oracion pa aumenta mi fe. Duna mi e curashi pa 
defende e berdad cu Sagrada Scritura ta revela. 

Danki pa semper t’ey pa scucha mi y duna
mi e capacidad pa percibi Bo bos Señor. Concede 
mi coresponde na Bo inmenso amor na tur mo-

mento. 
Amen.

Un hende no por ricibi nada, 
si esey no a wordo duna na 
dje for di cielo.( Juan 3;27).

No sea gaña , mi rumannan 
stima. Tur bon regalo y tur 
don perfecto, ta for di ariba, 
y ta baha bini for di e Tata di 
lusnan, serca Kende no tin 
variacion, ni sombra di cam-
bio.( Santiago 1:17).

Di berdad, di berdad, Mi ta 
bisa boso, esun cu kere den 
Mi,e obranan cu Mi ta ha-
cie tambe lo haci: y obranan 
mas grandi cu esakinan e lo 
haci, pasobra mi ta bay serca 
e Tata.
Tur loke boso pidi den Mi nomber, esey lo 
Mi haci, 
Pa e tata wordo glorifica den e Yiu. Si 
boso pidi algo den Mi nomber lo Mi hacie.
( Juan 14;12-14),

Y e señal aki lo compaña esnan cu ta kere, 
den Mi nomber nan lo saca demoño,
nan lo papia den lenga nobo.Nan lo cohe 
colebra cu man, y si nan bebe cualkier 
veneno mortal, esey lo no haci nan daño, 
nan lo pone man riba hende malo y esaki-
nan lo bira bon.( Marco 16:17-18).

Cual lo ta nos defensa si nos no ta kere 
den locual ta para scirbi, pasobra ora e 
diabel a ataca Hesus den desierto Hesus 
a defende su mes cu locual ta para scirbi, 
esey ta duna nos un indicacion cu nos 
mester kere de locual ta para scirbi. ( Ma-
teo 4:3-10).

Un persona cu ta haci oracion y e no ta 
kere, su oracion lo no tin ningun clase 
di efecto, pasobra e ta duda, e palabra di 
Dios, ta siña nos cu nos mester pidi cu 
den fe, sin ningun duda.( Santiago 1:6)

Nos ta bibando den un tempo materi-
alista, caminda inmoralidad ta broma 
riba caya, impuresa ta pone hende haña 
berguensa,djis observa pa bo mes con 
violencia ta domina nos hubentud tanto 
na cas, scol , riba caya, y sabi cu a yega 
etempo pa nos fe crece den Señor pasobra 
ta solamente Señor por yuda nos.

Nos oracion cu Fe por basha murayanan 
abao, nos oracion cu Fe por destrui forsa 

di e enemigo, pasobra ora nos pidi algo 
den nomber di Hesus, E ta scucha y E ta 
haci pa nos, den nomber di Cristo Hesus, 
tur cos ta bira posibel.

Dios den su inmenso amor ta duna nos e 
forsa den oracion pa ranca tur esnan cu 
diabel tin nan mente corumpi,trece nan 
riba e caminda di berdad y bida, pasobra 
ta hopi distraicion satanico ta tumando 
lugar rond mundo.

E amor di Dios mester wordo demostra, 
na esnan cu no ta kere den Dios, pasobra 
tur hende mester haña e oportunidad pa 
kere den Dios, y drecha nan relacion cu 
Dios, ningun hende ta wordo rechasa of 
exclui, pasobra berdad ta y ta keda cu Dios 
a stima e mundo completo, y a manda su 
yiu unigenito pa ken cu kere den dj’E no 
bay perdi ma haña bida eterno.

E enemigo a sembra inmoralidad, y ta 
usa esey pa hende kere cu nan ta exclui, 
y asina mantene nan mes leu for di Dios.
Pero awor a yega e momento pa nos ora-
cion crece mas cu nunca, pa tur esnan cu 
no ta kere den nos Señor Cristo Hesus , 
dobla nan rudia, kibra cu tur orguyo y 
arogancia, y bini cu urgencia na Cristo 
Hesus y asina wordo libera for di gara di 
e enemigo.  

Nos ta bibando den un tempo caminda 
tin hopi trosemento di berdad door di 
hendenan di influencia.
Pesey nos mester kere den locual ta para 
scirbi.

Sinceramente, Pastor Marcel Balootje.

FORTALEZA PA FAMIA
Scirbi pa Pastor Marcel Balootje.

MAS NOS KERE DEN DIOS, MAS NOS 
LO RICIBI DI DIOS

Willemstad, November 7, 
2023 – Taking place from 
November 5 through No-
vember 8, 2023, the an-

nual conference by the 
Dutch Caribbean Cooper-
ation of Airports (DCCA), 
this year hosted by CUR 

| Curaçao International 
Airport at the Curaçao 
Marriott Beach Resort, 
started with great enthu-
siasm. This second edition 
of the innovative confer-
ence continues the coop-
eration’s focus on Inter-
national Sustainable Air 
Transportation. 
Preceded by a nice Sun-
set Welcome Reception 
for all participants and 
invitees on Sunday, the 
first day of the conference 
started early on Monday 
with the Honourable Min-
ister Ruisandro Cijntje of 
Economic Development 
addressing everyone pres-
ent, followed by welcome 
remarks of Mrs. Brigit Gi-
jsberg, representative of 
I&W, the CEO of Curaçao 
Airport Partners (CAP), 
operator of CUR, Mr. 
Jonny Andersen and Mr. 
Joost Meijs, CEO of Queen 
Beatrix Airport Aruba and 
Chairman of DCCA. 

CUR is honoured and ex-
cited with the full-house 
audience turnout that 
shows that the coopera-
tion is already reaping the 
fruits of the previous con-
ference. The successful 1st 
edition of this conference 
which took place last year 
and was hosted by mem-

ber Queen Beatrix Airport 
Aruba, created much an-
ticipation for participants 
returning to this event. 

“The interest has been 
overwhelmingly high. In-
dustry stakeholders, key 
players, and partners 
whom we are pleased to 
work with have all joined 
us during this important 
event which brings us to-
gether to learn from one 
another and to connect, 
fortifying collaborations. 
These are the moments 
that provide an oppor-
tunity for all present to 
network among territo-
ries, engaging with indus-
try peers, while sharing 
and exchanging valuable 
knowledge”, said Jonny 
Andersen. 

This ‘Flight to the Future’ 
conference continues the 
journey on International 
Sustainable Air Trans-
portation, discussing in-
teresting aspects related 
to this – exploring this 
broadly through insight-
ful presentations by local 
and international speak-
ers and panel discussions 
providing valuable in-
sights provided by indus-
try stakeholders. 

Monday’s program con-
tained a CEO Roundtable, 
the Joint Strategic Plan 
Handover (JSP), an inter-
esting presentation on the 
Testing of Hybrid Aviation 
in the Dutch Caribbean, 
a Local Airline Panel ad-
dressing Connectivity & a 
look at the Future as well 
as Q&A sections. 

Thus, a very engaging pro-
gram for the two (2) main 
days was carefully created 
to ensure all attendees will 
walk away empowered for 
what the future holds on 
the topic, and with great 
visions of further cooper-
ation between airports of 
the sister islands so they 
are all duly prepared.

Many were those who 
joined the event virtu-
ally as the location was 
completely full of not 
only DCCA members and 
stakeholders, but also 
peers from the region and 
beyond. 

Day one concluded with 
a spectacular offsite net-
working event, Taste of 
Curaçao’ with attendees 
eagerly looking forward to 
what the next day, Tues-
day, day two (2) of the con-
ference would hold. 

CUR proud host of 2nd edition of 

‘DCCA Flight to the FUtURe’ 
conferenceSuccessful day 1 event on international 

Sustainable Air transportation

Dia 8 di November e cono-
cido locutor Marcos Bis-
lip Jr. a cumpli 42 Aña 
den radio difucion aki na 
Aruba.Diaranson Dia 8 di 
November 2023 e cono-
cido locutor, productor, 
presentador di programa 
na radio, reportero, op-
erador, audio editor, di-
rector di programa, pe-
riodista, tecnico, mixing 
dj, radio dj, moderador, 
co-fundador di TOP FM 
95.1, co-fundador di GFM 
99.9 Galactica y a traha na 
Radio Antilliana 1270 AM 
na unda Sr.Marcos Bislip 
Jr. a cuminsa su carrera 
den radio difucion danki 
na Sra.Morgan Arrindell 
y Sr.Tuyo Prins enfelis me-
moria como director di 
Radio Antilliana 1270 AM.                                                                                                      
Sr.Marcos Bislip Jr. mes-
ter a pasa tres luna di pre-
paracion profecional di 
radio y tambe mester pasa 
un test di voz prome hopi 
no ta pase exitosomente.
Sr.Marcos Bislip Jr. ta un 
personal di radio cu a pasa 
su testnan y ta certifica 
for di locutor, operador, 
audioeditor, productor, 
presentador, director di 
programa, reportero, di-
rector di noticia, dunador 
di noticia na tres idioma 
papiamento, hulandes, in-
gles y spanjo, coordinador 
di noticia y periodista na 
radio y tambe moderador 
di programanan special.                                                                                                       
Sr.Marcos Bislip Jr. a traha 
na Radio Antilliana 1270 
AM, Radio Carina 98.9 

FM, Canal 90FM, Voz di 
Aruba 1320 AM, GFM 99.9 
Galactica y TOP FM 95.1                                                                                                        
Marcos Bislip Jr. a pre-
para Ivo Yanes, Joan 
Geerman y Gina Tromp 
Maduro cu despues Gina y 
Joan a bira colega na Ra-
dio Antilliana 1270 AM.                                                                                                               
Na 1987 Marcos Bislip 
Jr. ta sali mihor locu-
tor hubenil y presenta-
dor di programa den ra-
dio difucion di Aruba.
Tambe Marcos Bislip Jr. 
a sali un di e mihor locu-
tor y djnan hubenil dian-
tiyanan hulandes na 1983.                                                                                                                                            
  Marcos Bislip Jr. ta 
record holder local di e 
programa den radio difu-
cion den oranan di mar-
duga pa mainta na Ra-
dio Carina FM y Canal 
90 FM 5 Aña y 5 Luna.                                                  
Mientras cu Marcos Bislip 
Jr. tin e record di anochi 
na radio, record holder 
local pa presenta dos pro-
grama Hit Express y Ro-
mantic Paradise pa 14 Aña 
consecutivo como volun-
tario y na 2019 e dos pro-
gramanan ta bai over pa 
TOP FM 95.1 y tin cuater 
Aña den aire y surpasan-
do e record di 10 Aña pa 
14 Aña anochi na radio.                                                                                                                                       
Na 1999 Marcos Bislip 
Jr. a traha na TOP FM 
95.1 caba como coordi-
nador di noticia principal 
di merdia y tambe atardi.                                                                                                                                          
               Tambe Sr.Marcos 
Bislip Jr. a yega di pre-
senta programa na TOP 
FM 95.1 na 1999 pa 2000 

anochi na radio.Na 2019 
Dia 15 di April Sr.Marcos 
Bislip Jr. ta bolbe bek na 
TOP FM 95.1 despues di 
20 Aña.Sr.Marcos Bislip 
Jr. ta tur anochi despues 
di 10'or di anochi na TOP 
FM 95.1 di Dialuna, Dia-
mars, Diahuebs y Dia-
bierna cu Hit Express y 
Diaranson cu Romantic 
Paradise.               Dialuna 
tin e seccion informativo 
Earth News topiconan 
medio ambiente, salub-
ridad, sismologia, clima-
tologia, ciencia y tecno-
logia entre otro, Diamars 
Astro News astronomia, 
cosmologia, programa y 
exploracionnan espacial 
entre otro y Diahuebs Nos 
Insolito Mundo cosnan 
stranjo, cosnan inexplica-
bel, cosnan supernatural.                                                                            
Diabierna cu musica y 
ambiente di fin di siman.                                                                                                                                           
              Marcos ta cumpli 
42 Aña den radio difucion 
y den media 4 Decada y 
dos Anja na unda su famia 
su querido tata enfelis 
memoria semper tabata e 
motor tras di Marcos su 
exito hunto cu su mama 
nan a apoya y sostene 
Marcos den tempo bon y 
malo.Marcos tabata un di 
e grandinan pa cu e pro-
grama Marathon Oldies y 
tambe Cosnan Stranjo na 
GFM Galactica 99.9 y tec-
nico di Roberto Geerman 
pa cu transmicion di car-
naval y futbol y cu e trans-
micion di eclipse parcial 
na 2017 hunto cu en felis 
memoria Roberto Geer-
man y Freda Maduro.Ta-
bata Dia 1 di Mei di Anja 
2023 Marcos Bislip a sufri 
un herida causa pa un mal 
trabou di un verpleester te 
cu awe un caso hopi mis-
terioso cu mester wordo 
investiga causando un 
herida cu a causa un infec-
cion hopi grave na unda cu 
Marcos mester a keda in-
terna cu urgenia y mester 
a haci 4 operacion tras di 

otro y saca potret pa sigi e 
herida hopi di cerca y na 
unda Marcos Dia 1 di Juni 
2023 por a bai cas y Dia 18 
di Juli 2023 Marcos Bis-
lip por a bai bek den aire 
na radio cu su program-
anan y cubri e evento di 
eclipse parcial na Aruba 
y cumpli su 42 Anja den 
radio y cumpli cu e con-
teo di fin di Anja pa asina 
cumpli cu e actividadnan 
programa pa Anja 2023 y 
pa asina na Januari 2024 
bai bek pa e ultimo opera-
cion cu Dios su poder por 
bai bon pa Marcos por ta 
full recupera 100% atrobe.                                                                                                                                    
Marcos ta sigur cu su tata 
ta hopi orguyoso di su 
logro di 42 Aña den radio 
difucion na Aruba.Mane-
ra semper su tata a bisa 
NEVER GIVE UP.                                                                                                    

Danki Papa Dios y Cristo 
pa a sana mi cu awe mi por 
ta bek cu bida y salud y un 

danki grandi na mi tata cu 
a bai laga nos pa tur cos cu 
tata a haci pa mi y tambe 
pa tur loke mama y famia 
a haci pa mi cu awe mi por 
a logra yega 42 Aña den 
radio difucion na Aruba.                                     
Gradicimiento na Geren-
cia di TOP FM 95.1 tam-
be na henter e pueblo di 
Aruba y oyentenan pa nan 
apoyo y sosten hopi danki.                                                                                                                                           

Marcos tin su propio ra-
dio ariba internet Sunrise 
Radio Aruba for di cual e 
programa live remote ta 
bai via TOP FM anochi 
ta wordo haci full digital 
stereo HD.Aruba ta keda 
cordialmente invita pa 
scucha Marcos Bislip Di-
aranson Dia 8 di Novem-
ber 2023 anochi atarves 
di TOP FM 95.1 despues di 
10'or di anochi pa un pro-
grama special relaciona cu 
e 42 Anja den radio difu-
cion di Marcos Bislip Jr.

DIA 8 DI NOVEMBER 2023 MARCOS BISLIP JR A CUMPLI 
42 ANJA DEN RADIO DIFUCION DI ARUBA 

Dia 31 di october ultimo, 
Pastoral Hubenil Aruba 
hunto cu Parokia di Noord 
a cera luna di october cu 
resamento di Santo Rosa-
rio pa hobennan di varios 
parokia. E hobennan a 
resa e Misterio Doloroso 
cu hopi devocion na honor 
di Birgen di Santisimo Ro-
sario, Birgen di Alto Vista, 
patrona di Aruba. Riba in-
vitacion di pastoor Santi-
ago di parokia Sta. Anna, 
nos obispo, Luis Antonio 
Secco, a celebra un bunita 
Santo Sacrificio di Misa 
canta pa Pastoral Hubenil 
Dakota. Esaki tabata un 
sorpresa pa tur e hoben-
nan, cu a keda encanta cu 
presencia di Monseigneur 
riba e anochi special aki. Pastoral Hubenil Noord tambe tabata ‘On’!!!

 Monseigneur Luis Antonio Secco a 
sorprende nos hubentud

TEMPO VALIDO TE DIAHUEBS 09 DI NOVEM-
BER 2023, 18:00 ORA

TEMPO:
AWE TARDI Y AWE NOCHI: LEVEMENTE TE 
PARCIALMENTE NUBLA Y GENERALMENTE 

SECO
DEN MARDUGA Y MAYAN: PARCIALMENTE 

NUBLA CU UN AWACERO PASAJERO

TEMPERATURA MAXIMO 31 GRADO CELSIUS
TEMPERATURA MINIMO 27 GRADO CELSIUS

INDICE DI CALOR (HEAT INDEX) DEN Y ROND
DI ORANAN DI MERDIA: 32 PA 42 GRADO CEL-

SIUS
UV INDEX: 9

BAHADA DI SOLO : 6:12 PM
SUBIDA DI SOLO : 6:35 AM.

SITUACION GENERAL DI TEMPO PA PROXIMO 
24 ORA:

HUMEDAD PERSISTENTE DEN REGION LOCAL 
POR PONE

TEMPORALMENTE MAS NUBIA PASA OVER DI E 
ISLA.

ESAKI POR PRODUCI PRINCIPALMENTE DEN 
ORANAN

DI MARDUGA Y MAINTA TREMPAN LOCAL-
MENTE UN

AWACERO PASAJERO TE BREVE.
PRONOSTICO DI TEMPO PA PROXIMO 3 DIAN-

AN:
PARCIALMENTE NUBLA CU UN AWACERO 

BREVE.
BIENTO LO TA FOR DI DIRECCION GENERAL-

MENTE
OOST Y MODERA TE BASTA FUERTE, POSIBLE-

MENTE
FUERTE DEN RAFAGA; TEMPERATURA (GRADO 

CELSIUS)
MAX / MIN LO TA: 31 / 27

Centro di Bario Noord ta entusiasma pa 
invita e comunidad di Noord pa bin pasa un 

anochi contento hunto na antesala di 
Celebrashon di Dia International di Mucha

Noord - Shaba, diasa-
bra ultimo Bubali a topa 
R.C.A. cara cara den 
Compleho Deportivo 
Frans Figaroa. Promer 
Tempo bala a cuminsa 
lora 6:30pm Bubali tawa-
ta Home Bubali a sali na 
berde y blanco colornan 
original y R.C.A. a sali 
cu full na blauw cu oro. 
Bubali mandando nort 
Misa di Noord, a sali cu 
un team cu varios cambio 
den opstelling y R.C.A. 
mandando zuid Post Sha-
ba. Wega a start basta pa-
reuw ja na di 2 minute di 
wega Luis Alberto Bravo 
“Mane” a haya e chens pa 
habri marcador pero no a 
sa di probecha. Wega ta 
sigui cu Bubali ta purba 
sali cu e bala di atras  y 
tawata resulta te pa yega 
den atakenan peligroso y 
R.C.A. tawata sali cu toke 
momento nan pega R.C.A. 
tawata bai bala largo pa 
nan delanteronan veloz 

cu tawata tin momento 
tawata bira basta peligro-
so, Bernardo Junior Mad-
uro Portero S.V. Bubali a 
haye ta traha basta pa 
mantene su clean sheet. 
Asina tambe promer mi-
tad ta bai aden 0-0. 
segundo tempo a start 
Bubali mandando Polis 
Shaba zuid un wega bas-
ta pareuw duro ambos 
banda cu a sigui trascuri 
cu tur dos chens pa goal. 
Ambos equipo a haya 
chens pa score pero no a 
sa di brobecha. Antonto 
Lopez ta haya un centro 
riba su rechts pero no a 
sali di pone e cuero den e 
goal. Wega a bira un wega 
di schak, basta fisiek y 
strategia Un Bubali cu 
a cumpli cu su opdracht 
bon para riba veld y na 
final di e partido, wega ta 
termina 0-0. Cu e empate 
aki S.V. Bubali ta cumu-
la 10 punto y ta keda na 
tercer lugar riba tabla di 

posicion.
Bubali vs Estrella diabi-
erna awor 10 November 
pa 8:00pm na Compleho 
Deportivo Frans Figaroa 
S.V. Bubali tin un com-
promiso cu e Naranjada 
nan di Santa Cruz Es-
trella pa un wega desicivo 
den fecha 06, di e campe-
onato di AVB 2023-2024. 
Estrella ta bin di un der-
ota for di S.V. Britannia 
2-3 y S.V. Bubali ta bin 
di un empate. Diabierna 
awor tur cos ta mustra 
cu e ta bai den un solo 
direccion asina ta nos ta 
hasi un jamada grandi 
na nos HUNGADOR nr. 
11 pa yega Stadion Frans 
Figaroa diabierna awor 
trempan. Nos ta hasi un 
jamada Grandi pa bin 
apoya E Orgoyonan di 
Noord “E HULKNAN DI 
BUBALI”. S.V. Bubali ta 
bai ta Visitor, nos porta 
di entrada ta bandi zuid. 
Porta ta habri 7:00pm 

Bubali Fans Yega pa nos 
apoya nos muchanan. 
Bubali Yega..., nos ta sin-

ta bandi zuid Yega NOS ta 
pone AMBIENTE !!!

S.V. Bubali Super Food Plaza vs Estrella den un duelo 
Decisivo Campeonato AVB Division Honor Fecha 06…

E aktividad, un vijfkamp , lo ta Diasabra 
18 di November proximo di 6 or pm pa 
12 or am. Un anochi di competencia den 
e disciplinanan di Ping Pong , un Indoor 
Sport; Futsal,  un Outdoor Sport y un 
mini SesoSport, Karaoke y Competencia 
di Baile. Forma bo grupo di 6 persona (3 
mucha te 12 anja y 3 adulto), escohe un 

nomber pa bo grupo, inscribi te cu dia 15 
November via telefon 586-4658 y of email 
na ligiaplcbn@gmail.com . Bin comparti 
un anochi alegre den Famia. Referente e 
aktividad pa Celebra Dia International 
di Mucha nos lo comparti  informashon 
den un otro comunicado den e dianan 
siguiente. Pues keda pendiente.

Siman pasa Mike Eman a sali de-
fende su ex-ministernan. Den su 
mente e ta mira Henny, Watty, 
Tico, Paul, Benny y Otmar banda 
di dje. Hunto nan mensahe ta cu 
henter e cadena hudicial ta corup-
to. Hulanda, Procurador General, 
Ministerio Publico y Landsre-
cherche tur ta marionetanan di 
MEP. Hasta hues no ta scapa, pa-
sobra segun Mike y Benny hues a 
pone man riba cabes di Ministe-
rio Publico.

Pero e rabia contra Ministerio 
Publico tin un motibo simpel. 
Ministerio Publico ta bezig ta de-

senmascara Mike pa hende por 
cuminsa realisa cu AVP tin tur 
caracteristica di un organisacion 
criminal. AVP ta chica comer-
ciante pa asina haya fondonan 
pa campaña. Como recompensa 
AVP ta percura cu e comerciante 
tin acceso na tereno comercial, 
ontheffing y na diferente tipo di 
permiso. No a importa AVP cu 
esaki a causa pobresa den nos co-
munidad. Basta nan tin acceso na 
poder. 

Toch ta interesante pa nos anali-
sa e acusacion di Mike cu Min-
isterio Publico ta marioneta di 
MEP. No lubida cu ta hustamente 
Mike ta experto den e mate-
ria di metemento politico den 
OM. P’esey e sa di e metemento 
di Henny y Watty den husticia y 
Ministerio Publico. Esaki a sos-
ode den añanan nobenta, anto pa 
faborece narcotrafico. Dado mo-
mento Jossy Arends a cay cera na 
Merca, pa sospecho di narcotraf-
ico y labamento di placa. Uzando 
su funcion como prome minister 
Henny a core bay defend’e dilanti 

autoridadnan Mericano. Henny 
a bay asina leu di gaña Merca cu 
Hulanda ta para tras di Henny. 
Despues di Henny tabata turno 
di Watty. Ora Merca a cuminsa 
investiga e primonan Alex y Eric 
Mansur, e primonan a pidi Watty 
pa mete den Ministerio Publico. 
Cu placer Watty a bay purba evita 
e extradicion di e primonan pa 
Merca. Danki Dios Procurador 
General a par’e.

Mike sa di e pasado di AVP, pero 
e sa tambe kico tabata pasa den 
su mesun gabinete. Caso IBIS ta 
demostra cu Paul tabata bende 
ontheffing. No pa beneficio propio 
solamente, pero tambe pa benefi-
cio electoral di AVP. O sea, AVP 
tabata trahando duro pa corumpi 
nos comerciantenan, pa nan cus-
tumbra duna placa na e partido, 
pa nan por conta cu un fix di parti 
di “Bo partido amigo”.

Caso Avestruz ta mescos. Atrobe 
AVP a crea un comercio cu patri-
monio di pueblo. Nunca pais Aru-
ba a conoce un nivel di astucia y 
inteligencia criminal asina halto. 
Benny a laga Leoncita y otronan 
estafa pueblo. Den un solo trans-
accion Leoncita a strica mey miyon 
florin, mientras tin hopi pobresa 
den pueblo. Segun nan, Leoncita 
tabata merece un regalito pa mo-
tibo cu el a milita duro pa partido. 
Caso Avestrus a demostra cu co-
merciantenan a soborna Benny. 

Benny a tuma e soborno. Es mas, 
e comerciantenan a haya loke nan 
a soborna Benny p’e. Den e caso 
Avestrus Susebeek a haya 2 aña di 
prison. Ademas 1.3 miyon Dollar 
di Susebeek a wordo confisca na 
un banco na Corsou. Leoncita a 
haya 24 luna di prison pa estafa 
di Pais Aruba. Ta e figuranan aki 
ta sponsor campaña di AVP.

Caso Flamingo tambe ta compro-
mete AVP. Corda cu ta Henny cu 
Tico a duna  Otmar su formacion 
politico. Despues Tico mes a haya 
un condena na 2008 pa corupcion 
y soborno. Despues di e caso ey 
e partido a traha duro pa ta mas 
cauteloso pa wordo gara. P’esey 
awe Paul, Benny y Otmar ta zona 
mescos.

E realidad ta Mike ta un berguen-
sa pa historia di nos pais. En bes 
di para pa pueblo y pa berdad el a 
dicidi pa para na banda di corup-
cion. Dia cu Mike de Meza a gaña 
pueblo, Mike tabata na banda di 
Mike de Meza. Asina Mike siste-
maticamente a demostra cu su 
amigonan ta mas importante cu 
Pueblo. Dia cu su partido tabata 
dilanti un escogencia claro si AVP 
ta kies pa integridad of corupcion, 
Mike a kies pa corupcion. P’esey 
ta importante si bo ta un persona 
cu ta kere den husticia, den haci 
lo corecto y pone pueblo na prome 
luga, nunca mas bo vota AVP y 
mucho menos Mike.

Parlamentario independiente 

mr. dr. Ryçond Santos do Nascimento:

E legado criminal di Mike 
Dia 6 di november 2023

ORANJESTAD – Diahuebs, 2 
november, 2023, a gradua na e 
Facultad di Ley na Universidad 
di Aruba, Joselynne Stephany 
Croes. El a gradua defendiendo su 
master tesis titulá:

“Compulsory vaccination and the 
Law: Can these two go hand in 
hand on Aruba? Research into the 
possibility of introducing compul-

sory vaccination on Aruba.”

Miembronan di e comision di exa-
men tawata:
mr. dr. Benedicta Deogratias
mr. Abida Abarkan, LL. M
mr. dr. Jayburtt Dijkhoff

Universidad di Aruba ta felicita 
Joselynne Stephany Croes cu su 
logro.

A gradua di Universidad di 
Aruba, Joselynne Stephany 

Croes

ORANJESTAD, Aruba 07 
november 2023: Reciente-
mente, Fraccion di MEP a 
haci un bishita na Crisis 
Management Office (te cu 

recien conoci como BRA: 
Bureau Rampenbestrijd-
ing). 
Durante e bishita aki e 
parlamentarionan a cera 

conoci cu e trahadonan, e 
edificio y haya hopi infor-
macion con CMO ta bini 
hunto y strategia durante 
crisis/calamidad y / of con 

pa maneho di riesgo cu de-
mas departamentonan. 
Pais Aruba ta un di e pais-
nan mas avansa, den sen-
tido CMO ta hopi bon doc-
umenta, ta e punto central 
y traha bon cu otro depar-
tamentonan y tin nan me-
sun logistica. 
Fraccion di MEP a logra di 
wak tur e oficinanan di re-
union, e diferente unidad-
nan mobil y e diferente 
materialnan cu tin dis-
ponibel pa diferente sce-

nario di crisis/calamidad. 
Fraccion di MEP kier a 
gradici Crisis Manage-
ment Office / CMO pa a 
ricibi nan. 

Nan a keda sumamente 
impresiona cu tur loke 
CMO a haci y ta sigui haci 
pa asina mehora cada bes 
e maneho di riesgo y /of 
preparacion di ayudo/sos-
ten den cualkier scenario 
di crisis/calamidad cu lo 
por presenta na Aruba.

Parlamentarionan di Fraccion di MEP a haci un 
bishita na Crisis Management Office (CMO)

Aruba Bank, e banco cu ta 
sostene desaroyo cultural 
y artistico di comunidad 
Arubiano, ta contento pa 
por invita bo pa sintonisa 
e anticipa Pre-Finalnan 
di Aruba Caiso & Soca 

Monarch na caminda 
2024. E Pre-Finalnan 
lo tuma lugar for di 7 di 
november te 10 di novem-
ber na The Venue situa na 
Oranjestad.

E Pre-Finalnan di Aruba 
Caiso & Soca Monarch 
tin como meta pa celebra 
nos herencia musical y e 
diversidad cultural din-
amico. Apoyando e talen-
to di e musiconan y artis-
tanan di Aruba, e evento 
di ASCM ta priminti di 
ta uno inolvidabel pa nos 
comunidad y ademas e 
aña aki riba un nivel in-
ternacional for di unda cu 
bo ta.
 Nos ta extende un invi-
tacion caluroso na henter 
comunidad pa disfruta di 
e ritmonan y energia con-
tagioso durante 4 anochi 
cu ta demostra cu lo ta 
bai ta bon anima. E Pre-
Finalnan di Aruba Caiso 
& Soca Monarch ta un 

oportunidad unico pa 
famia pa bin hunto y goza 

di e dushi musica di Caiso 
y Soca.

Aruba Bank ta invita bo pa sintonisa e Pre-Finalnan di 
Aruba Caiso & Soca Monarch na caminda pa 2024

